
平王遷雒，周德衰亡，官失其守，學流民閑。仲尼說習，每事必師，聚生授徒，七二著顯。遷列世家
，軻許集成，賜見日月，回歎仰鑽。孔門弟子，編錄聖訓，分篇二十，曆世誦傳。子史徵引，遺文滋
繁，至聖言行，糟粕可範。梁武初輯，未傳於今，薛據書顯，罣一漏萬。孫氏淵如，廣搜畢登，編類
十四，成十七卷。雜事以上，羽翼正經，遺讖寓言，附驥於篇。六載書成，增薛數倍，仍名集語，識
所起緣。金聲玉振，發聾啟瞶，凡百君子，必覽是編。

